
GОSРITАL MАKTАBLАR 
FAOLIYATINI TASHKIL 
ETISHDA BUYUK BRITАNIYА, 
AQSH, FINLYАNDIYА, 
GЕRMАNIYА VА GRЕTSIYА 
TAJRIBALARDAN 
FOYDALANISH
Isakulova N. J.
Pedagogika fanlari doktori, professor, O‘zDJTU

Annotatsiya: Mazkur maqolada gospital maktablar faoliyatini tashkil etish va rivojlantirishda xorijiy davlatlar tajribasidan 
foydalanish masalalari tahlil qilinadi. Xususan, Buyuk Britaniya, AQSH, Finlyandiya, Germaniya va Gretsiyada sog‘liqni 
saqlash muassasalari huzurida faoliyat yurituvchi gospital maktablarning tashkiliy-huquqiy asoslari, o‘quv jarayonini 
tashkil etish mexanizmlari hamda pedagogik yondashuvlari o‘rganiladi. Tadqiqot davomida gospital maktablarda indi-
vidual ta’lim, inklyuziv yondashuv, masofaviy o‘qitish va psixologik-pedagogik qo‘llab-quvvatlash tizimlarining ahamiyati 
yoritiladi. Shuningdek, mazkur ilg‘or tajribalarni milliy ta’lim tizimiga moslashtirish imkoniyatlari va ularni amaliyotga joriy 
etish bo‘yicha takliflar ilgari suriladi.

Kalit so‘zlar: kasalxonalar huzuridagi maktablar, amaliy yo‘naltirilgan gospital maktablar, statsionar va reabilitatsiya 
markazlari huzuridagi maktablar, tematik gospital maktablar, masofaviy ta’lim dasturlari asosida faoliyat yurituvchi mak-
tablar, inklyuziv gospital maktablar.
Abstract: This article examines the use of international experience in organizing and developing hospital schools. Based 
on the practices of the United Kingdom, the United States, Finland, Germany, and Greece, the study analyzes the orga-
nizational and legal foundations of hospital schools operating within healthcare institutions, as well as the structure of 
the educational process and applied pedagogical approaches. Particular attention is paid to individualized instruction, 
inclusive education, distance learning technologies, and systems of psychological and pedagogical support for children 
undergoing long-term medical treatment. The paper also explores the possibilities of adapting best international practices 
to the national education system and offers practical recommendations for the effective implementation of hospital-based 
education models.

Key words: hospital-based schools, practice-oriented hospital schools, schools in inpatient and rehabilitation centers, 
thematic hospital schools, schools working with distance learning programs, inclusive hospital schools.
Аннотация: В статье рассматриваются вопросы использования зарубежного опыта в организации и развитии 
деятельности госпитальных школ. На примере Великобритании, США, Финляндии, Германии и Греции анали-
зируются организационно-правовые основы функционирования госпитальных школ при медицинских учрежде-
ниях, особенности построения учебного процесса и применяемые педагогические подходы. Особое внимание 
уделяется индивидуализации обучения, инклюзивному образованию, использованию дистанционных технологий, 
а также системе психолого-педагогической поддержки детей, находящихся на длительном лечении. На основе 
анализа зарубежного опыта обосновываются возможности его адаптации к национальной системе образования 
и формулируются практические рекомендации по внедрению эффективных моделей госпитального обучения.

Ключевые слова: школы при больницах, практико-ориентированные госпитальные школы, школы при стацио-
нарных и реабилитационных центрах, тематические госпитальные школы, школы, работающие с программами 
дистанционного обучения, инклюзивные госпитальные школы.

KIRISH
Gospital ta’lim – uzoq muddat davolanayotgan va sog‘lig‘i sababli ta’lim muassasasiga bora olmaydigan 

bolalarni o‘qitishni tashkil etish bilan bog‘liq pedagogikaning bo‘limidir. Gospital pedagogikasi pedagogikaning 
bir qismi bo‘lib, o‘z e’tiborini o‘quvchilarning alohida toifasi – uzoq muddatli davolanishga muhtoj bolalarga 
qaratadi. Pedagogikaning ushbu yo‘nalishini amalga oshirish va rivojlantirishning murakkabligi idoralararo 

mansubligi bilan belgilanadi: ta’lim, sog‘liqni saqlash va ijtimoiy himoya, chunki kasalxonada uzoq muddat 
davolanayotgan bola birinchi navbatda bemor, ikkinchi navbatda esa o‘quvchi hisoblanadi. Bolani davolash 
jarayonida tibbiy va pedagogik texnologiyalarni birlashtirish keng qamrovli reabilitatsiyani anglatadi [2].

TADQIQOT METODOLOGIYASI
“Nazariy tahlil” metodi orqali gospital maktablar faoliyatini tashkil etishda Buyuk Britaniya, AQSH, Fin

lyandiya, Germaniya va Gretsiya tajribalaridan quyidagilarda foydalanish mumkin:
•	 gospital maktablar faoliyatini alohida huquqiy maqom bilan belgilash;
•	 davolanish muddati uzoq bo‘lgan bolalar uchun majburiy ta’lim kafolatlarini joriy etish;
•	 individual ta’lim rejalarini normativ hujjatlar orqali majburiy qilish;
•	 asosiy maktab–gospital maktab–oila o‘rtasida axborot almashuv mexanizmini yo‘lga qo‘yish;
•	 gospital maktablarni maxsus ta’lim tizimi bilan integratsiyalash;
•	 psixolog, ijtimoiy pedagog va defektolog faoliyatini kuchaytirish;
•	 nodavlat sektor va xususiy hamkorlik (PPP) asosida moliyalashtirishni yo‘lga qo‘yish;
•	 tibbiy-pedagogik konsilium faoliyatini joriy etish;
•	 gospital maktablar uchun maxsus tayyorlangan o‘qituvchilarni tayyorlash;
•	 baholashda an’anaviy reytingdan ko‘ra formativ baholashni qo‘llash;
•	 ta’lim jarayonini bolaning emotsional holatiga mos tashkil etish;
•	 o‘qituvchi–o‘quvchi munosabatlarida ishonchga asoslangan modelni joriy etish;
•	 pedagogik va tibbiy reabilitatsiyani yagona tizimda olib borish;
•	 gospital maktablarni sog‘liqni saqlash tizimi bilan institutsional bog‘lash;
•	 maxsus pedagogika elementlarini joriy etish;
•	 davolanish–ta’lim–reabilitatsiya integratsiyasini ta’minlash;
•	 mavjud maktab tizimi doirasida gospital sinflarni tashkil etish;
•	 kam xarajatli, ammo samarali ta’lim modellarini ishlab chiqish;
•	 oila va jamoatchilik ishtirokini kuchaytirish;
•	 madaniy-psixologik qo‘llab-quvvatlash mexanizmlarini kengaytirish.

TAHLIL VA NATIJALAR
Children’s Hospital School at Great Ormond Street Hospital and UCH (London, Buyuk Britaniya) gospital 

maktabining maqsadi tibbiy sharoitlarda imkon qadar akademik ko‘rsatkichlarni hamda o‘rganishga bo‘lgan 
kognitiv qiziqishni saqlab qolish, shuningdek, majburiy to‘xtatilgan o‘qish oqibatlarini minimallashtirishdan 
iborat [1].

1-jadval: Buyik Britaniya gospital maktablari
№ Gospital maktablar Gospital maktablarning faoliyati

1. Oxfordshire Hospital School asosiy e’tibor sifatli ta’lim berish, ijtimoiy o‘zaro ta’sir va hissiy kompetentsiya 
ko‘nikmalarini rivojlantirish

2. Newcastle Bridges Hospital School
har bir o‘quvchining salohiyatini qo‘llab-quvvatlash, o‘rganishga bo‘lgan 
muhabbat va bolaning kasalligi bilan bog‘liq ta’limdagi bo‘shliq oqibatlarini 
minimallashtirish [1]

3. Chelsea Community Hospital 
School

muassasada 4 yoshdan 16 yoshgacha va 16 yoshdan katta bolalar uchun 
pediatriya bo‘limlari mavjud, shuning uchun maktab ushbu parametrlarni 
hisobga olgan holda ta’lim muhitini tashkil qiladi

4. Christ’s Hospital School 11-18 yoshdagi mustaqil maktab-internat. Maktab 1552 yilda Londonda qirol 
Edvard VI Xartiyasi bilan tashkil etilgan [3]

5 Royal Hospital School
Maktab 1712 yilda dengiz floti ofitserlarining bolalari uchun tashkil etilgan. 
1933 yilda u Angliyaning Sharqiy qismiga, Suffolk okrugidagi Ipsvich shahri 
yaqinidagi Staur daryosi bo‘yidagi go‘zal Xolbruk qishlog‘iga ko‘chirildi [4]



AKTABGACHA VA
AKTAB TA’LIMI

AKTABGACHA VA
AKTAB TA’LIMI

M
A

K
TA

B
 T

A’
LI

M
I

SC
H

O
O

L 
ED

U
CA

T
IO

N
Ш

К
О

Л
Ь

Н
О

Е 
О

Б
РА

ЗО
В

А
Н

И
Е

648

2026-yil, yanvar, 1-son

AQSHda gospital maktablar (Hospital Schools) odatda tibbiy yordam ko‘rsatish yoki uzoq muddat davo
lanishni talab qiladigan bolalar uchun mo‘ljallangan ta’lim muassasalaridir. Ushbu maktablar o‘quvchilarga 
sog‘lig‘i bilan bog‘liq ehtiyojlarini inobatga olgan holda standart maktab ta’limini olish imkonini yaratadi. Bunday 
maktablarda o‘quvchilarga kasallikdan davolanish va dam olish jarayonida ham ta’lim beriladi. Gospital mak
tablar, asosan, quyidagi holatlarda faoliyat yuritadi:
•	 davolash muassasalarida joylashgan bo‘lib, kasallik yoki jarohatlar tufayli uzoq muddat shifoxonada 

bo‘ladigan bolalar uchun xizmat qiladi;
•	 gospital maktablarida faoliyat yurituvchi o‘qituvchilar maxsus tayyorgarlikka ega bo‘lib, ta’lim jarayonini 

o‘quvchilarning sog‘liq holatiga moslashtira olishi, shuningdek, tibbiy ehtiyojlar bilan ishlash tajribasiga ega 
bo‘lishi talab etiladi.
Amerikada ko‘plab gospital maktablari har bir shtat va shaharda mavjud bo‘lib, ular o‘quvchilarga ta’lim 

faoliyatini uzluksiz davom ettirish imkoniyatini yaratadi. Ushbu maktablarning ayrimlari federal yoki shtat huku-
mati tomonidan moliyalashtirilsa, boshqalari maxsus tibbiy tashkilotlar tomonidan qo‘llab-quvvatlanadi. Gospital 
maktablarida o‘quvchilar uchun moslashtirilgan darslar tashkil etilib, ta’lim jarayoni sog‘liq holati va davolanish 
muddatiga muvofiq olib boriladi. Shuningdek, ayrim hollarda onlayn yoki masofaviy ta’lim shakllari joriy etilib, 
o‘quvchilarning individual ehtiyojlariga mos shaxsga yo‘naltirilgan yondashuv ta’minlanadi, bunda o‘qituvchilar 
va tibbiy xodimlar o‘quvchilarga hamkorlikda individual yordam ko‘rsatadilar.

Finlyandiyada gospital maktablar (hospital schools) ham o‘xshash tarzda kasallik yoki jarohat tufayli uzoq 
muddat davolanayotgan bolalar uchun mo‘ljallangan maxsus ta’lim muassasalari hisoblanadi. Finlyandiya 
ta’lim tizimi yuqori sifatli va inklyuzivligi bilan ajralib turadi hamda gospital maktablari ushbu yondashuvning 
ajralmas qismi sifatida tashkil etilgan. Finlyandiyada gospital maktablari ta’lim tizimining tarkibiy qismi bo‘lib, 
bolalarga sog‘liqni saqlash muassasalarida, jumladan, kasalxonalar va reabilitatsiya markazlarida davolanish 
jarayonida ham ta’limni davom ettirish imkonini beradi. Ushbu maktablarda o‘quvchilar uchun individual va 
shaxsiylashtirilgan ta’lim dasturlari ishlab chiqiladi. Gospital maktablarining asosiy maqsadi bolalarga uzoq 
muddatli davolanish davrida ham ta’lim jarayonidan uzilmaslik imkoniyatini yaratishdan iborat bo‘lib, darslar 
o‘quvchilarning sog‘liq holatiga mos tarzda tashkil etiladi. Ta’lim jarayoni individual yoki masofaviy shaklda 
olib borilishi mumkin, bunda o‘qituvchilar tibbiy xodimlar bilan yaqin hamkorlikda ishlaydi. Agar o‘quvchilar 
kasalxona yoki boshqa tibbiy muassasada bo‘lsa, ayrim hollarda ta’lim onlayn yoki masofaviy formatda tashkil 
etiladi, bu esa davolanish muddati uzoq davom etadigan yoki ko‘proq dam olish talab qilinadigan holatlarda 
muhim ahamiyat kasb etadi. Finlyandiyada gospital maktablarida ta’lim shaxsiylashtirilgan yondashuv asosida 
olib borilib, har bir bola uchun o‘quv reja va ta’lim faoliyati uning tibbiy holatiga qarab belgilanadi. Shu bilan 
birga, gospital maktablarida ijtimoiy-emotsional yordam ham ko‘rsatiladi va bu bolaning ta’lim jarayonida psi
xologik qo‘llab-quvvatlanishini ta’minlaydi. Finlyandiya gospital maktablarida sog‘liqni saqlash va ta’lim tizimlari 
o‘rtasida yaqin integratsiya mavjud bo‘lib, o‘qituvchilar va tibbiy xodimlar o‘quvchilarning holatidan kelib chiqib 
hamkorlikda faoliyat yuritadilar.

Germaniyada gospital maktablar tizimi kasallik yoki jarohat tufayli uzoq muddat davolanishi zarur bo‘lgan 
bolalar uchun mo‘ljallangan ta’lim muassasalaridan iborat. Germaniya ta’lim tizimi inklyuzivligi va o‘zlashti
rishni qo‘llab-quvvatlashga yo‘naltirilganligi bilan ajralib turadi, shu sababli gospital maktablari ham bolalarga 
sog‘liq holatidan qat’i nazar ta’lim olish imkoniyatini taqdim etadi. Germaniyada gospital maktablarining asosiy 
maqsadi shifoxonalarda uzoq muddat davolanayotgan bolalarga ta’lim jarayonini uzluksiz davom ettirish 
imkonini berishdan iborat bo‘lib, darslar o‘quvchilarning individual ehtiyojlari va sog‘liq holatiga moslashtirilgan 
holda tashkil etiladi. Tashkil etilish shakli. Germaniyada gospital maktablari asosan davolash muassasalarida 
(masalan, kasalxonalar yoki reabilitatsiya markazlarida) joylashgan. O‘quvchilar kasallikdan davolanish vaqtida 
o‘qishlari uchun ushbu muassasalar tomonidan taqdim etilgan maktablar mavjud. Har bir mintaqada gospital 
maktablarining tashkil etilish usuli turlicha bo‘lishi mumkin, biroq umumiy maqsad bir xil, ya’ni bolalar uchun 
ta’limni davom ettirish imkoniyatini yaratishdan iborat. Shaxsga yo‘naltirilgan ta’lim. Gospital maktablarida ta’lim 
o‘quvchilarning sog‘liq holatiga qarab shaxsiylashtiriladi. O‘qituvchilar kasallik yoki jarohat tufayli bolalarning 
harakatlanish va darslarga qatnashish imkoniyatlarini hisobga olgan holda ta’lim beradilar. Darslar ko‘pincha 
individual tarzda yoki kichik guruhlarda olib boriladi.

Ta’lim metodikasi. Gospital maktablarida ta’lim metodikasi bolalarning sog‘liq holatiga moslashtirilgan 
bo‘ladi. Agar bola kasalxonada bo‘lsa, o‘qituvchilar darslarni kasallik yoki jarohat turiga qarab optimallashtiradilar. 
Masalan, darslar onlayn yoki masofaviy tarzda olib borilishi mumkin. Shuningdek, bola o‘ziga moslashtirilgan 
dars jadvali va o‘quv materiallari bilan ta’minlanadi. Masofaviy ta’lim. Germaniyada gospital maktablarida ayrim 
hollarda o‘quvchilar uchun masofaviy ta’lim imkoniyatlari mavjud. Bu, ayniqsa, kasallik yoki jarohat tufayli shifo
xonada yoki uyda bo‘lishi zarur bo‘lgan bolalar uchun muhimdir. Masofaviy ta’lim o‘quvchilarga sog‘liq holatiga 
mos ravishda darslarda ishtirok etish imkonini beradi. Tibbiyot va ta’lim sohalaridagi hamkorlik. Germaniyada 
gospital maktablarida o‘qituvchilar va tibbiyot xodimlari o‘rtasida yaqin hamkorlik mavjud. O‘qituvchilar bolalar 

bilan ishlashda tibbiyot xodimlarining tavsiyalariga asoslanadilar, chunki kasallik yoki jarohat o‘quvchining ta’lim 
jarayoniga bevosita ta’sir ko‘rsatishi mumkin.Ta’lim jarayonida tibbiy ehtiyojlar bilan bog‘liq barcha masalalar 
hamkorlikda hal etiladi. Ijtimoiy va psixologik qo‘llab-quvvatlash. Gospital maktablarida ta’lim bilan bir qatorda 
o‘quvchilarga psixologik va ijtimoiy yordam ham ko‘rsatiladi. Kasallik yoki jarohat tufayli o‘quvchilar ko‘pincha 
psixologik yordamga muhtoj bo‘ladilar, shu sababli bunday muassasalarda psixologlar va boshqa mutaxas-
sislar jalb etiladi.

O‘qituvchilarning maxsus tayyorgarligi. Gospital maktablarida faoliyat yurituvchi o‘qituvchilar maxsus 
tayyorgarlikka ega bo‘lishlari lozim. Ular nafaqat ta’limni yetkazish, balki bolalarning sog‘liq holatiga mos 
ravishda ta’lim jarayonini tashkil etish bo‘yicha ham yetarli tajribaga ega bo‘lishlari zarur. O‘qituvchilar tibbiyot 
xodimlari bilan yaqin hamkorlikda ishlaydilar, bu esa bolalarga sifatli pedagogik yordam ko‘rsatish imkonini 
beradi. Gretsiyadagi gospital maktablar tizimi kasallik yoki jarohat tufayli uzoq muddat davolanishi zarur bo‘lgan 
bolalar uchun mo‘ljallangan maxsus ta’lim muassasalari sifatida faoliyat yuritadi. Ushbu maktablar Gretsiya 
ta’lim tizimida o‘ziga xos o‘rin egallab, o‘quvchilarning sog‘liq holatiga moslashtirilgan ta’limni taqdim etadi. Tizim 
umumiy ta’lim bilan integratsiyalashgan bo‘lib, bolalarga sog‘liq holatidan qat’i nazar ta’lim olish imkoniyatini 
yaratadi. Gretsiyadagi gospital maktablarining asosiy xususiyatlari shundan iboratki, ular davolash muassasa
larida tashkil etiladi, shaxsga yo‘naltirilgan yondashuv asosida faoliyat yuritadi, individual va kichik guruhlarda 
ta’limni yo‘lga qo‘yadi hamda tibbiyot va ta’lim sohalari o‘rtasidagi uzviy hamkorlikni ta’minlaydi. Shuningdek, 
masofaviy ta’lim imkoniyatlari, ijtimoiy va psixologik qo‘llab-quvvatlash tizimi mavjud bo‘lib, o‘qituvchilarning 
maxsus kasbiy tayyorgarligi ta’lim sifatini yuqori darajada saqlashga xizmat qiladi. Buyuk Britaniyada gospital 
maktablar kuchli normativ-huquqiy baza (Education Act, Children and Families Act) asosida faoliyat yuritadi. 
Ushbu maktablar Local Authorities tomonidan moliyalashtiriladi, individual ta’lim rejasi (IEP) asosida o‘qitish 
yo‘lga qo‘yilgan bo‘lib, raqamli va masofaviy ta’lim keng joriy etilgan.

AQSHda gospital maktablar o‘ziga xos tizimni tashkil etib, o‘quvchilarning sog‘liq holatidan qat’i nazar 
ta’lim olishlarini davom ettirishga xizmat qiladi. Ular Special Education va Homebound Instruction tizimlari 
bilan uzviy bog‘langan bo‘lib, kuchli psixologik-pedagogik xizmatlar ko‘rsatadi. Shuningdek, nodavlat notijorat 
tashkilotlari va xayriya fondlarining faol ishtiroki kuzatiladi. Finlyandiyada gospital maktablari o‘quvchilarning 
sog‘liq holatiga moslashtirilgan ta’limni taqdim etib, ularning ta’lim jarayonidan chetda qolmasligini ta’minlaydi. 
Individual yondashuv, masofaviy ta’lim va davolanish jarayoniga mos darslar orqali o‘quvchilar ta’limni davom 
ettiradilar. Ushbu maktablar ta’lim va sog‘liqni saqlash tizimlarining integratsiyasini ta’minlab, inklyuzivlik va 
tenglik tamoyillarini ustuvor qo‘yadi, baholash jarayonida esa stresssiz, rivojlantiruvchi yondashuvdan foydala-
niladi. Germaniyada gospital maktablar tizimi kasallik yoki jarohat tufayli uzoq muddat davolanayotgan bolalar 
uchun ta’limni davom ettirish imkoniyatini yaratadi. Ta’lim jarayoni shaxsiylashtirilgan bo‘lib, tibbiyot va ta’lim 
sohalari mutaxassislari o‘rtasidagi hamkorlik, masofaviy ta’lim imkoniyatlari va psixologik-ijtimoiy qo‘llab-quv-
vatlash bilan uyg‘unlashtiriladi. Gospital maktablar davlat tomonidan to‘liq qo‘llab-quvvatlanadi, o‘quv dasturla-
rining moslashuvchanligi va terapevtik yondashuv ustuvor hisoblanadi. Gretsiyada gospital maktablar sog‘liqni 
saqlash muassasalarida joylashgan bo‘lib, o‘quvchilarga shaxsiylashtirilgan ta’lim, psixologik yordam va maso-
faviy o‘qish imkoniyatlarini taqdim etadi. Ushbu maktablar inklyuziv ta’lim tizimining ajralmas qismi sifatida 
faoliyat yuritib, madaniy va ijtimoiy moslashuvga alohida e’tibor qaratadi hamda cheklangan resurs sharoitida 
moslashuvchan ta’limni amalga oshiradi.

XULOSA
Xalqaro tajriba tahlili shuni ko‘rsatadiki, gospital maktablar faoliyatini samarali tashkil etish uchun huquqiy 

kafolatlar, individual yondashuv, pedagogik–tibbiy integratsiya, raqamli texnologiyalar va psixologik qo‘llab-quv-
vatlash tizimi muhim ahamiyat kasb etadi. Buyuk Britaniya va AQSH tajribasi tashkiliy va huquqiy mexanizmlar 
bilan, Finlyandiya tajribasi insonparvar pedagogika bilan, Germaniya modeli terapevtik integratsiya bilan, Gret-
siya tajribasi esa resurslarga moslashuvchanlik bilan ajralib turadi. Ushbu tajribalarni uyg‘unlashtirish O‘zbe
kiston sharoitida gospital maktablar faoliyatini samarali joriy etish uchun mustahkam ilmiy-amaliy asos bo‘lib 
xizmat qiladi.

Ta’limda menejment

